
	ՀՀ ԿԱ անշարժ գույքի կադաստրի պետական կոմիտե
23.10.2017թ. № ՄՍ6567-17
գրություն
	Առաջարկություններ և առարկություններ չունի:
	 


	ՀՀ ԿԱ պետական գույքի կառավարման վարչություն 27.10.2017թ. № 01/22.22/6725-17  գրություն
	Դիտողություններ և առաջարկություններ չունի
	


	ՀՀ ֆինանսների նախարարություն 30.10.2017թ. № 01/8-6/19589-17 գրություն
	1. Հաշվի առնելով, որ «Գազպրոմ Արմենիա» ՓԲԸ-ն հանդիսանում է մասնավոր կազմակերպություն, առաջարկում ենք ՀՀ էներգետիկ ենթակառուցվածքների և բնական պաշարների նախարարություն» պետական կառավարչական հիմնարկին ամրացված 1,279.2 մլն ՀՀ դրամ հաշվեկշռային արժեքով գույքը անհատույց օգտագործման հանձնելու փոխարեն քննարկել այն վաճառելու կամ վարձակալությամբ տրամադրելու տարբերակները: Միաժամանակ որպես այլընտրանքային տարբերակ նպատակահարմար է քննարկել նշված գույքը էներգետիկ համակարգի պետական ընկերությունների կանոնադրական կապիտալում ներդնելու` հետագայում նշված գույքի արժեքի չափով նվազեցնելով «Գազպրոմ Արմենիա» ՓԲԸ-ի նկատմամբ էներգետիկ համակարգի պետական ընկերությունների պարտավորությունների գումարը, ինչպես այն իրականացվել է ՀՀ կառավարության 2016 թվականի օգոստոսի 11-ի N 863-Ա որոշմամբ: 

	Որոշման նախագծի 1-ին կետում կատարվել է համապատասխան փոփոխություն՝ նախատեսվել է գույքն անհատույց օգտագործման հանձնել անորոշ ժամկետով, ինչը հնարավորություն կընձեռնի ցանկացած ժամանակ հրաժարվելու պայմանագրից, ինչպես նաև կանխորոշելու գույքի հետագա ճակատագիրը: Այն է՝ նշված գույքը վաճառելու, վարձակալությամբ տրամադրելու կամ էներգետիկ համակարգի պետական ընկերությունների կանոնադրական կապիտալում ներդնելու տարբերակները:
Հիմք են ընդունվել ՀՀ քաղ. օրենսգրքի 697-րդ, 685-րդ և 612-րդ հոդվածի 2-րդ մասի դրույթները:

	
	2. Նախագծի հավելվածում նշված Գույքի ցանկը ներկայացնել աղյուսակի տեսքով` նշելով Սյունիքի մարզի այն համայնքների անվանումները, որտեղ գտնվում են գազատարները, գույքի անվանումները, չափերը և գույքի արժեքները:

	Ընդունվել է մասնակի: 
Գույքի ցանկը ներկայացվել է աղյուսակի տեսքով:
Ինչ վերաբերում է գույքի արժեքներին, ապա հայտնում ենք, որ հիմք են ընդունվել ՀՀ էներգետիկ ենթակառուցվածքների և բնական պաշարների նախարարության հաշվեկշռում առկա տվյալները:

	
	3. Իրավական տեսանկյունից Նախագծում անհրաժեշտ է ներառել իրավական ակտի բնույթը, Նախագծի նախաբանում հղում կատարել նաև ՀՀ քաղաքացիական օրենսգրքի 685-րդ հոդվածին («Գույքի անհատույց օգտագործման պայմանագիր»), իսկ Նախագծին կից  պայմանագրի նախագծում ավելացնել դրույթ՝ պայմանագրի վաղաժամկետ լուծման վերաբերյալ:

	Ընդունվել է:
Կատարվել են համապատասխան փոփոխություններ:

	ՀՀ արդարադատության նախարարություն
13.11.2017թ. թիվ 01/19.2/20326-17 գրություն
	1.««Գազպրոմ Արմենիա» փակ բաժնետիրական ընկերությանը անհատույց օգտագործման իրավունքով գույք հանձնելու մասին» Հայաստանի Հանրապետության կառավարության որոշման նախագծի (այսուհետ` նախագիծ) 1-ին կետում անհրաժեշտ է «նախարարություն» բառը փոխարինել «նախարարության աշխատակազմ» բառերով` համաձայն Հայաստանի Հանրապետության կառավարության 2008 թվականի մայիսի 15-ի ««Հայաստանի Հանրապետության էներգետիկայի նախարարության աշխատակազմ» պետական կառավարչական հիմնարկը «Հայաստանի Հանրապետության էներգետիկայի և բնական պաշարների նախարարության աշխատակազմ» պետական կառավարչական հիմնարկ վերանվանելու, Հայաստանի Հանրապետության էներգետիկայի և բնական պաշարների նախարարության կանոնադրությունը և աշխատակազմի կառուցվածքը հաստատելու մասին» N 654-Ն որոշման 1-ին կետի պահանջների:
	Ընդունվել է:
Համապատասխան փոփոխությունը կատարվել է:

	
	2.Նախագծի 2-րդ կետի 1-ին ենթակետում անհրաժեշտ է «պայմանագրից բխող նոտարական վավերացումը և» բառերը փոխարինել «պայմանագրի նոտարական վավերացումը և պայմանագրից բխող» բառերով` համաձայն Հայաստանի Հանրապետության քաղաքացիական օրենսգրքի 686-րդ և 687-րդ հոդվածների և «Իրավական ակտերի մասին» Հայաստանի Հանրապետության օրենքի 36-րդ հոդվածի պահանջների:
	Ընդունվել է:
Համապատասխան փոփոխությունը կատարվել է:

	
	3.Նախագծի 2-րդ կետի 2-րդ ենթակետում անհրաժեշտ է «գործընթացի» բառից առաջ լրացնել «սույն կետի 1-ին ենթակետում նշված» բառերը` համաձայն «Իրավական ակտերի մասին» Հայաստանի Հանրապետության օրենքի 36-րդ հոդվածի պահանջների:

	Ընդունվել է:
Համապատասխան փոփոխությունը կատարվել է:



